
ABSTRAK 

 

PERBUATAN TIDAK SOPAN DALAM KALANGAN PENGKID DAN TOMBOI 

MENURUT PERSPEKTIF ISLAM DAN PERUNDANGAN BRUNEI.

 
Istilah Pengkid dan Tomboi adalah merujuk kepada golongan wanita yang berperwatakan 
dan berkelakuan seperti lelaki. Golongan ini cuba untuk menyerlahkan identiti yang 
berbeza dengan norma biologi, moral, dan sosial yang mereka ada. Kajian ini bertujuan 
untuk memahami kesalahan yang dilakukan oleh tomboi dan pengkid yang dilihat kurang 
sopan dalam Islam mahupun dari segi perundangan. W alau bagaimanapun, dari segi akta 
perundangan tidak terdapat peruntukan yang khusus bagi golongan ini. Oleh itu, kajian ini 
akan cuba menganalisis peruntukan-peruntukan yang berkaitan dengan golongan tomboi 
dan pengkid yang terdapat di dalam Perintah Kanun Hukuman Jenayah Syariah, 2013. 
Kajian ini akan menggunakan metodologi kualitatif yang merangkumi kaedah temu bual, 
perpustakaan dan kaedah penganalisaan data untuk mendapatkan maklumat yang 
mendalam dan menyeluruh. Hasil kajian mendapati bahawa ketiadaan peruntukan yang 
khusus bagi golongan tomboi dan pengkid di dalam Perintah Kanun Hukuman Jenayah 
Syariah, 2013 menimbulkan kesukaran pihak berkuasa untuk mengambil tindakan dari segi 
perundangan. Selain itu, pencegahan dari beberapa aspek turut dibincangkan dengan 
harapan untuk mengelakkan gejala negatif ini daripada terus berleluasa. Dengan adanya 
kajian ini akan dapat menjadi dasar dan panduan bagi pengamal undang-undang, khususnya 
dalam memahami tentang peruntukan yang berkaitan dengan kesalahan perbuatan tomboi 
dan pengkid di dalam Perintah Kanun Hukuman Jenayah Syariah, 2013. 
 
Kata kunci: tomboi, pengkid, Perintah Kanun Hukuman Jenayah Syariah, 2013. 

ABSTRACT 

 

INDECENT BEHAVIOUR AMONGST PENGKID AND TOMBOI ACCORDING 

TO THE PERSPECTIVE OF ISLAM AND THE LAW  OF BRUNEI 

 
The terms Pengkid and Tomboi refer to women with masculine appearance and behaving 
like men. These groups try to highlight gender identity in contrast to their biological, moral, 
and social norms that they have. This study aims to understand the misconduct made by 
tomboi and pengkid which are viewed immoral in Islam as well as illegal in Brunei. 
However, there is no specific provision for this group in any legislation in Brunei. 
Therefore, this study will attempt to analyze the provisions relating to tomboi and pengkid 
found in the Perintah Kanun Hukuman Jenayah Syariah, 2013. This study will use 
qualitative methods which includes in-depth interviews, library-based method and data 
analysis methods, to obtain comprehensive and thorough information. The findings of the 
study include the absence of specific provisions for the tomboi and pengkid groups in 
Perintah Kanun Hukuman Jenayah Syariah, 2013, increases the difficulties of the 
authorities to take legal action. In addition, prevention from some aspects will also be 
discussed in the hope of preventing this immoral conduct from spreading. It is hope that 
this research can conform to the objectives of the study and to be the basis and guidance of 
law practitioners, especially in understanding the provisions relating to the offense of 
tomboi and pengkid in Perintah Kanun Hukuman Jenayah Syariah, 2013. 
 
Key words: tomboi, pengkid, Perintah Kanun Hukuman Jenayah Syariah, 2013. 

BAB 1 
PENDAHULUAN 

1.1 Pendahuluan 

Perhubungan sesama jenis sudah lama berlaku di Barat malah ia kini semakin kritikal 

apabila hubungan ini sudah diperakui oleh undang-undang. Masyarakat Islam tidak 

terkecuali sedang berdepan dengan cabaran ini dalam masa yang sama berusaha ke arah 

memperkasa serta mempraktikkan Islam di kalangan umat Islam sendiri.  

 Perhubungan sesama jenis merupakan masalah kecelaruan seks apabila memiliki 

kecenderungan untuk melakukan hubungan intim dengan kaum sejenis iaitu perempuan 

dengan perempuan dan lelaki bersama lelaki. Budaya yang mengamalkan perhubungan 

sesama jenis jelas sekali bertentangan dengan fitrah asal manusia. Pengaruh budaya Barat 

juga antara faktor penularan budaya perhubungan sesama jenis. Penularan budaya ini boleh 

menyebabkan kemunculan golongan seperti tomboi dan pengkid dalam kalangan generasi 

muda. Hal ini cukup membimbangkan dan jika ia dibiarkan berleluasa akan rosaklah sistem 

sosial kehidupan masyarakat bertamadun. Kecanggihan teknologi di era globalisasi dan 

kepesatan pembangunan tidaklah sepatutnya dijadikan sebagai satu alasan untuk 

membenarkan gejala songsang ini tumbuh hidup berleluasa dalam masyarakat Islam di 

Brunei. Justeru, gejala dan isu-isu berkaitan dengan pengkid dan tomboi perlu diberi 

perhatian dan perlu difahami kedudukannya daripada perspektif Islam mahupun daripada 

sudut perundangan Brunei. Sebelum membincangkan lebih lanjut mengenai isu ini terlebih 

dahulu perlu difahami pengertian tomboi dan pengkid. 

Istilah Pengkid dan Tomboi adalah dua istilah baru yang digunakan dalam masyarakat 

Melayu dan merujuk kepada golongan wanita yang berperwatakan dan berkelakuan seperti 

lelaki. Menurut Musa (2005), pensyarah di Jabatan Psikologi dan Kaunseling, Universiti 

Utara Malaysia, pengkid adalah bahasa slanga yang digunakan oleh golongan lesbian. 

Pengkid menjalinkan hubungan dengan wanita dan mereka akan memainkan peranan 

sebagai seorang lelaki. Mereka bercinta dan ada yang melampaui batas sehingga 

melakukan hubungan seks. Istilah tomboi dan pengkid dalam penggunaannya mempunyai 

sedikit perbezaan; menurut Kamus Dewan1 memberi takrifan tomboi sebagai anak 

perempuan yang berkelakuan kelaki-lakian (suka memakai pakaian lelaki, lasak dan 

sebagainya). Pengkid pula adalah wanita yang beridentitikan lelaki, mempunyai 

karakteristik perempuan dan pada masa yang sama meniru karakter lelaki dalam segala hal 

termasuk dalam urusan percintaan, di mana mereka mencintai perempuan untuk menjadi 

teman hidupnya. 

Golongan ini cuba menonjolkan identiti gender berlawanan dengan norma biologi, 

moral, dan sosial kewanitaan yang mereka miliki. Ciri-ciri fizikal pengkid dapat 

dirumuskan secara umum berdasarkan pergaulan dan perwatakan termasuk berpakaian, 

antaranya mempunyai potongan rambut seperti lelaki, mempunyai rupa paras maskulin, 

berjalan, bercakap dan bergaya seperti lelaki. Terdapat satu pandangan mengatakan gejala 

perempuan menyerupai lelaki mungkin ada hubung kaitnya dengan genetic disorder. 

Kajian saintifik yang dijalankan oleh Berenbaum menyokong kenyataan bahawa kanak-

kanak perempuan yang menghidap Congenital Adrenal Hyperplasia (CAH) telah 

menunjukkan sex-atypical preferences iaitu lebih keinginan terhadap aktiviti kelakian dan 

cabang kerjaya maskulin2. Kecenderungan terhadap aktiviti keperempuanan dan cabang 

kerjaya feminin juga menurun. Senario penyerupaan perempuan menjadi lelaki adalah satu 

isu yang perlu diambil perhatian secara serius kerana amalan ini jelas boleh menggugat 

masyarakat Islam dan mengecam negara Islam seperti Negara Brunei Darussalam. 

Dalam konteks sistem perundangan Brunei Darussalam, negara ini mengamalkan 

undang-undang Inggeris (Common Law) dan undang-undang Islam. Brunei telah 

mengisytiharkan untuk memperkenalkan undang-undang hudud secara berperingkat pada 

tahun 2012, dan mula mendapat kritikan masyarakat antarabangsa. Antara kesalahan yang 

telah diperuntukkan adalah kesalahan perbuatan tidak sopan yang mana kesalahan tersebut 

terkandung di dalam kesalahan Perintah Kanun Hukuman Jenayah Syariah, 20133. 

Kesalahan ini diperundangkan di bawah kesalahan-kesalahan Am di bawah Bab 197. 

 
1 Iskandar, Tengku. (2015). Kamus Dewan. Kuala Lumpur: Dewan Bahasa dan Pustaka. 
2 Berenbaum SA. (1999). Effects of Early Androgens on Sex-Typed Activities and Interests in Adolescents 
with Congenital Adrenal Hyperplasia. Hormones and Behaviour, 35(1): 102-10. Diperolehi daripada  
http://dx.doi.org/10.1006/hbeh.1998.1503; Pada 6 Oktober 2019. 
3 Setelah ini disebut PKHJS, 2013 

Justeru, pesalah boleh dihukum di bawah undang-undang Islam berdasarkan jenis hukuman 

yang diperuntukkan. 

 Melihat pada isu ini dari perspektif undang-undang sivil, pelbagai perkara telah 

dibahaskan. Perkara utama yang dijadikan hujah di kalangan golongan liberal dan sekular 

adalah hak kebebasan individu yang mana menyokong aktiviti tomboi dan pengkid bagi 

menghalalkan setiap perbuatan dan tingkah laku mereka tanpa batasan. Dalam konteks 

perundangan antarabangsa, perhubungan luar tabii seperti menyukai pasangan sesama jenis 

atau same sex-behaviour LGBT� 

(lesbian, gay, bisexual dan transgender), akan tetapi tiada diperjelaskan secara spesifik di 

dalam mana-mana sumber perundangan melainkan ditafsirkan secara umum sahaja di 

dalam laporan tahunan yang diterbitkan oleh Pejabat Pesuruhjaya Tinggi Hak Asasi 

Manusia PBB (Office of United Nations High Commissioner For Human Rights, 

OHCHR)4 dan laporan ini merupakan laporan pertama yang membincangkan hak asasi 

golongan LGBT ini (United Nations Office for the High Commissioner for Human Right 

(OHCHR), 2011). Menurut laporan PBB ini secara spesifik, perenggan 5 mentafsirkan 

LGBT� �������� �tingkah laku seksual, identiti atau hubungan dan identiti jantina yang 

����� ����r�� 5.  Laporan PBB secara jelas memperakui hak asasi golongan LGBT. 

Kajian ini berusaha untuk memperkenalkan kepada masyarakat Brunei mengenai 

peruntukan-peruntukan yang berkaitan dengan kesalahan luar tabii bagi pasangan 

perempuan dengan perempuan yang dikenali dengan golongan pengkid dan tomboi, yang 

mana peruntukan-peruntukan yang berkaitan dengan golongan ini terdapat di dalam 

PKHJS, 2013. Di samping itu, kajian ini akan membuat penganalisaan terhadap peruntukan 

yang merangkumi golongan pengkid dan tomboi di dalam PKHJS, 2013 serta kajian ini 

akan mengemukakan beberapa halangan-halangan yang dihadapi oleh pihak berkuasa yang 

menyebabkan kesalahan yang dilakukan oleh golongan tomboidan pengkid apabila 

 
4 United Nation Office for the High Commissioner for Human Rights (OHCHR). (2011). Report of The 
United Nations High Commissioner for Human Rights. Geneva. Diperolehi daripada 
http://www2.ohchr.org/english/bodies/hrcouncil/docs/19session/A.HRC.19.41_English.pdf; pada  12 Ogos 
2019. 
5 LGBT� ������� same-sex behaviour, identities or 
relationships and non-binary gender identities. 

